
Diben y papur hwn 
 
Bydd y papur hwn yn darparu trosolwg byr ar berthnasoedd brodyr a chwiorydd o fewn 
cyd-destun ehangach dynameg teuluoedd a’u profiadau yn y gorffennol. 
 
Bydd y canllaw hwn yn trafod rhai o’r materion a’r ffyrdd allweddol i gynorthwyo’r plant 
hynny a faethir yn y perthnasoedd sydd ganddynt â brodyr a chwiorydd, eu hymdeimlad 
o berthyn i’w teulu, a’u sefyllfaoedd amgylchiadol a all effeithio ar y rhain. 
 

 

1. Cefndir   
 

1.1  Ynglŷn â’r Rhwydwaith Maethu  
 

Y Rhwydwaith Maethu yw prif elusen faethu’r Deyrnas Unedig.  Y ni yw’r 
rhwydwaith hanfodol ar gyfer maethu, a ddaw â phawb ynghyd sy’n gysylltiedig â 
bywydau plant maeth.  Cynorthwywn ofalwyr maeth i weddnewid bywydau plant, 
a gweithiwn â gwasanaethau maethu a’r sector ehangach i ddatblygu a rhannu 
arferion gorau.  Gweithiwn i sicrhau bod pob plentyn a pherson ifanc maeth yn 
profi bywyd teuluol sefydlog, ac rydym yn angerddol dros y gwahaniaeth a wna 
gofal maeth.  Hyrwyddwn faethu a cheisiwn greu newid hanfodol, fel bod gofal 
maeth y gorau un y gall fod. 

 
Rydym wedi bod yn arwain yr agenda faethu ers dros 40 years, yn dylanwadu ar, 
ac yn llunio polisi ac ymarfer ar bob lefel.  Fel sefydliad i aelodau, down ag 
unigolion a gwasanaethau ynghyd sy’n gysylltiedig â darparu gofal maeth ledled 
y Deyrnas Unedig.  Mae gennym oddeutu 60,000 o aelodau unigol a bron i 400 o 
aelodau sefydliadol, awdurdodau lleol a darparwyr gwasanaethau maethu 
annibynnol, sy’n cwmpasu 75 y cant o ofalwyr maeth yn y Deyrnas Unedig.  
Hysbysir ein barn gan ein haelodau, yn ogystal â thrwy ymchwil; yn y modd hwn, 
ein nod yw mai y ni yw’r llais i ofal maeth.  

 
1.2 Y rhaglen Cymunedau Maethu 

 
Mae Cymunedau Maethu yn rhaglen genedlaethol o welliannau a chymorth dan 
arweiniad Y Rhwydwaith Maethu yng Nghymru ac a ariannir gan Lywodraeth 
Cymru rhwng 2020 – 2023.  Mae’r rhaglen yn cynorthwyo plant sy’n derbyn gofal 
a’u teuluoedd maeth drwy Gymru i gyd, drwy wella deilliannau llesiant i blant a 
chynyddu cymhwysedd, hyder a chymhelliant y gweithlu maethu.    

 
Fel rhan o’n rhaglen Cymunedau Maethu, byddwn yn cynhyrchu cyfres o 
bapurau briffio ar gyfer y gymuned faethu yng Nghymru, fydd yn ymdrin ag ystod 
o bynciau perthnasol a defnyddiol.  
 
1.3 Beth rydym yn ei olygu drwy grŵp brodyr a chwiorydd? 
 
Ar gyfer y papur hwn, pan gyfeiriwn at grŵp brodyr a chwiorydd, mae hyn yn 
golygu dau neu fwy o blant sy’n perthyn i’w gilydd drwy waed, drwy fabwysiadu, 
neu drwy gysylltiad drwy riant cyfreithiol neu fiolegol cyffredin.  Mae’n cynnwys 
brodyr a chwiorydd llawn, hanner brodyr a chwiorydd, a llysfrodyr a chwiorydd, 
ac yn y blaen.  Gellir fod yna hefyd yr hyn y cyfeirir ato fel ‘perthnasoedd tebyg i 
frodyr a chwiorydd’.   

1.4 Pwysigrwydd cynnal perthnasoedd brodyr a chwiorydd  

Pan feddyliwn am faethu, rydym yn aml yn meddwl am les plentyn neu berson 
ifanc yn cael ei wella, a’i fod yn elwa o’r diogelwch a’r sicrwydd o fod yn rhan o 
deulu maeth.  Ond mae canran sylweddol o blant a phobl ifanc sy’n cael eu 
maethu yn perthyn i grwpiau brodyr a chwiorydd, lle mae aros gyda’i gilydd yn 
cynrychioli’u gwir ymdeimlad o sicrwydd a chartref.  Ond mae cyfyngiadau ar 
adnoddau yn aml yn arwain at wahanu, boed hynny dros dro neu beidio, oddi 
wrth eu brodyr a’u chwiorydd. 

Cred Y Rhwydwaith Maethu y dylai brodyr a chwiorydd, er eu lles, bob amser 
gael eu lleoli gyda’i gilydd, oni bai, wrth gwrs, nad yw hyn er eu lles.  Os oes yn 
rhaid i frodyr a chwiorydd gael eu gwahanu, am ba reswm bynnag, mae Cynllun 
Cyswllt yn hanfodol i sicrhau eu bod yn cadw mewn cysylltiad, a gyda chymorth 
ymarferol i gadw perthynas yn uniongyrchol ac yn fyw.  Nid mater o fuddiannau’r 
plant a’r bobl ifanc yn unig mo hyn, ond mae hefyd er lles rhwydwaith teuluol y 
plentyn a hefyd er lles teuluoedd maeth a’r lleoliad. 

I ganfod mwy o wybodaeth, ewch i: 
https://www.thefosteringnetwork.org.uk/policy-practice/policy-positions/stability 

1.5  Yr heriau sy’n wynebu grwpiau brodyr a chwiorydd mewn gofal 
maeth 

Gall cadw grwpiau brodyr a chwiorydd gyda’i gilydd fod yn heriol, ac mae yna 
lawer o resymau am hyn.  Mae’n ddigon posibl bod y grwpiau brodyr a chwiorydd 
yn fawr ac efallai nad oes gofalwyr maeth ar gael sydd â’r lle sydd ei angen i’w 
lletya nhw.    

O fewn y grwpiau brodyr a chwiorydd hyn, bydd yna hefyd yn aml ystod o 
oedrannau, gydag ystod o wahanol anghenion, a all hefyd fod yn her i ofalwr 
maeth, a all yn wir fod â phlant eraill yn byw gartref.  Mae’n ddigon posibl nad 
oes gan ofalwr maeth yr adnoddau i lwyr ddiwallu anghenion nifer o blant, sydd 
mewn cyfnodau gwahanol iawn o ddatblygiad ac oed. 

Yn seiliedig ar amgylchiadau rhieni biolegol a rhwydweithiau teuluol, gall plant a 
phobl ifanc sy’n frodyr a chwiorydd fynd i’r gyfundrefn ofal ar wahanol adegau.  
Gall hyn olygu bod un plentyn eisoes mewn gofal maeth cyn bod angen asesu 
anghenion ei frodyr a’i chwiorydd eraill.  Mae hi hefyd yn bosibl y gellir lleoli 
brodyr a chwiorydd mewn gwahanol fathau o leoliadau, er enghraifft, gofal gan 
berthynas, yn hytrach na gofal maeth prif ffrwd, neu hyd yn oed fabwysiad.  Pan 
fo hyn yn digwydd, mae’n hanfodol bod cysylltiad yn cael ei gynnal neu bydd yna 
berygl mai po hwyaf y mae plant mewn gofal, ac o bosibl wedi’u gwahanu oddi 
wrth eu brodyr a’u chwiorydd, mwyaf tebygol ydyw y byddant yn colli cysylltiad 
â’u brodyr a’u chwiorydd ac yr effeithir yn negyddol ar eu lles hirdymor. 

2.  Pwysigrwydd perthnasoedd brodyr a chwiorydd 

about:blank

‘Mae perthnasoedd brodyr a chwiorydd yn debygol o bara gydol oes, a gallant fod yn 
rhan annatod o ymdeimlad plentyn o hunaniaeth, tra o bosibl hefyd yn darparu cymorth, 
cwmnïaeth, parhad, blinder, cystadleuaeth a gwrthdaro.’1 

           Edwards et al 2005 
 
Yn aml, perthnasoedd brodyr a chwiorydd yw’r perthnasoedd mwyaf parhaus sydd 
gennym.  Mae ein brodyr a chwiorydd yn byw yn ein cenhedlaeth, ac felly maent mewn 
cyfnodau bywyd tebyg ac fel arfer maent yn dal yma, unwaith y bydd ein rhieni wedi 
mynd.  Mae brodyr a chwiorydd yn nodweddiadol yn rhannu ac yn gorgyffwrdd penodau 
yn hanes eu bywyd a phrofiadau a rannwyd yn eu plentyndod.  Gydag 80% o’r 
boblogaeth â brodyr a chwiorydd, mae’n debygol y bydd gofalwyr maeth yn dod ar 
draws, ac y gofynnir iddynt wneud eu rhan yn, y Cynllun Cyswllt er mwyn cynorthwyo 
ac annog perthnasoedd parhaol cadarnhaol ymysg brodyr a chwiorydd.  Mae hyn yn 
cynnwys plant mewn lleoliad gyda’i gilydd neu ar wahân. 

2.1 Perthnasoedd gydol oes 

I’r rhan fwyaf ohonom sydd â brodyr a chwiorydd, dyma’r berthynas hwyaf y 
bydd gennym yn ein bywydau.  Mae brodyr a chwiorydd yn cynrychioli 
ymdeimlad parhaol hirdymor o hunaniaeth inni.  Mae’n ymwneud â phwy ydym 
ac o le rydym wedi dod.  Bydd perthnasoedd rhwng brodyr a chwiorydd yn aml 
yn byw’n hwy na chyfeillgarwch, partneriaethau, priodasau a hyd yn oed ein 
perthynas â’n rhieni biolegol.  I blant mewn gofal, mae’n hanfodol bod 
gwasanaethau maethu a gofalwyr maeth, fel ei gilydd, yn parhau’n rhagweithiol   
i feithrin y perthnasoedd hyn.  

2.2 Lles 

Cydnabyddir yn gyffredinol fod plant a phobl ifanc maeth yn aml yn profi 
problemau ymlyniad.  Gall hyn fod oherwydd eu bod wedi bod yn destun 
camdriniaeth a thrawma yn eu gorffennol.  O ganlyniad, efallai eu bod yn dioddef 
o euogrwydd oherwydd nad ydynt yn gallu helpu i ‘drwsio’ eu bywydau cartref, ac 
i lawer, maent yn profi colli hunaniaeth wrth gael eu symud oddi wrth eu 
teuluoedd biolegol.  Gellir lleihau rhai o’r problemau hyn os ydynt yn gallu aros 
gydag o leiaf un neu fwy o’u brodyr a’u chwiorydd.  Byddai’n werthfawr iddynt 
barhau i fyw â rhywun sydd â’r un profiadau a rannir ac sy’n deall yr hyn y maent 
wedi’i brofi.   

Mae addasu i’r lleoliad ac i’w teulu maeth newydd yn llawer llai o ddychryn iddynt 
os gwneir hynny gyda brawd neu chwaer wrth eu hochr.  Mae ymchwil yn dynodi 
bod gallu byw â brodyr a chwiorydd yn annog perthnasoedd mwy cadarnhaol yn 
eu cartref maeth a’i fod yn caniatáu i blant a phobl ifanc ystyried eu profiad o ofal 
yn fwy cadarnhaol.        

Dangosodd ymchwil fod yna nifer o effeithiau cadarnhaol ar blant a phobl ifanc 
mewn gofal maeth, os cânt eu lleoli gyda brodyr a chwiorydd.  Gall hyn amrywio 
o gael llai o broblemau emosiynol ac ymddygiadol i berfformio’n well yn yr ysgol. 

 
1 Edwards, R., Hadfield, L. & Mauthner, M. (2005) Children's Understanding of their Sibling Relationships, Sefydliad Joseph 

Rowntree/NCB 

Mae enghreifftiau o ymchwil yn cynnwys:    
 
https://www.childwelfare.gov/pubpdfs/siblingissues.pdf   

https://www.scie.org.uk/publications/guides/guide07/placement/siblings/  

 
2.3 Parhauster 

Dangosodd ymchwil hefyd y gall cadw plant a phobl ifanc mewn gofal gyda’u 
brodyr a’u chwiorydd gael effaith gadarnhaol ar sefydlogrwydd a pharhauster y 
lleoliad maethu hwnnw. 

3.  Cynorthwyo perthnasoedd brodyr a chwiorydd 

Mae perthnasoedd brodyr a chwiorydd yn gymhleth.  Pan ystyriwn y perthnasoedd hyn 
yng nghyd-destun maethu, mae arnom angen ystyried dynameg y teulu biolegol 
ehangach, materion amgylchiadol a hanesyddol, diogelwch a lles, a dyfodol y plant. 
 
Bydd adran hon y papur yn trafod rhai o’r materion allweddol hyn a ffyrdd i ofalwyr 
maeth gynorthwyo plant gyda’r perthnasoedd sydd ganddynt â brodyr a chwiorydd, eu 
hymdeimlad o fod yn perthyn yn eu teulu biolegol, a’u sefyllfaoedd amgylchiadol a all 
effeithio ar y rhain. 
    

3.1 Rhagymadrodd 
 
Mae Confensiwn y Cenhedloedd Unedig ar Hawliau’r Plentyn yn amlinellu 
hawliau pob plentyn a pherson ifanc.  Mae’r CCUHP/UNCRC yn cynnwys brodyr 
a chwiorydd o ran hawl plant i fywyd teuluol.  Cydnabyddir brodyr a chwiorydd 
hefyd yn ‘Bywyd Teuluol’ yn y Confensiwn Ewropeaidd Amddiffyn Hawliau Dynol 
a Rhyddid Sylfaenol, ECHR. 
 
Mae perthnasoedd brodyr a chwiorydd yn rhan allweddol o hanes plant, fydd yn 
mynd ymlaen i’w dyfodol.  Perthnasoedd brodyr a chwiorydd yn un o’n 
perthnasoedd mwyaf oesol, sy’n nodweddiadol yn byw’n hwy na’n rhieni.  Caiff 
natur y berthynas hon (hyd yn oed yr heriau gydag absenoldeb perthynas) effaith 
barhaol ar blentyn tan oedolaeth.   
 
Bydd gan y plentyn sy’n derbyn gofal yn y cartref maeth hefyd rai profiadau sydd 
eto i’w rhannu â chi, a hanes o berthnasoedd cymhleth a heriol.  O ganlyniad, 
efallai y bydd gan y plentyn ymdeimlad neu atgofion dryslyd o berthyn mewn llu 
o leoedd.  Mae’n bwysig y cânt eu cynorthwyo i gael dealltwriaeth 
‘gydgysylltiedig’ o’r profiadau amrywiol hyn.  Y plentyn a ddylai arwain hyn, lle y 
gall gweithgareddau llyfr Stori Bywyd fod yn offer defnyddiol ar gyfer y gofalwr 
maeth. 
 
3.2 Dynameg teulu gweithredol 
 
Mae’n bwysig cymryd amser i ystyried y cyd-destun ehangach a’r darlun 
helaethach pan ydym yn meddwl am gynorthwyo plant: 
 

• Gallech ofyn i’ch hun am ddynameg a gwerthoedd eich teulu’ch hun.  

about:blank
about:blank

• Faint o bobl sydd yn y cartref maethu?  

• Sut mae unigolion yn ymwneud â’r naill a’r llall?   

• Beth rydych yn ei wneud i hyrwyddo ymdeimlad o berthyn ar gyfer y plant 
rydych yn gofalu amdanynt? 

 
Mae dynameg deuluol yn cynnwys bod yn gefnogol i’w gilydd a chydweithio fel 
rhwydwaith i ddatrys gwrthdaro a heriau.  Yn anffodus, nid oes gan bob teulu’r 
rhinweddau hyn, ac efallai bod y plant rydych yn gofalu amdanynt wedi profi 
rolau afiach, dryslyd neu gamweithredol o fewn eu teuluoedd.  I rai, efallai eu 
bod wedi cael rhywfaint o gyfrifoldeb rhianta er gwaethaf y ffaith mai plentyn dan 
oed ydynt, efallai bod ganddynt rôl amddiffynnol wedi bod gyda brodyr a 
chwiorydd eraill, efallai mai y nhw oedd y bwch dihangol, neu efallai eu bod 
wedi’u cam-drin.   

 
Wrth ofalu am frodyr a chwiorydd, mae’n bwysig ystyried dynameg y teulu o 
safbwynt eu gofal blaenorol a’u dynameg teuluol.  Fel eu gofalwyr maeth, eich rôl 
chi yw cydnabod yr heriau a’r pryderon sy’n wynebu plant, a thrwy’ch rhianta, 
gynorthwyo plant i wella.  Nid oes gennym hanes manwl bob amser, ond gall 
ymddygiad ddweud llawer wrthym beth y maent yn ei feddwl a beth y gallai 
profiadau o’r gorffennol fod.  Dyma rai mannau cychwyn ar gyfer hyrwyddo 
perthnasoedd brodyr a chwiorydd cadarnhaol. 

 
3.2.1 Dechreuwch drwy hyrwyddo rhyngweithio cadarnhaol, delfrydau 
ymddwyn cadarnhaol ac annog cyfleoedd i blant gael hwyl gyda’i gilydd.  
Pan fo plant yn chwarae, neu’n rhyngweithio, yn dda gyda’i gilydd, daliwch 
sylw ac anogwch y math hwn o weithgaredd yn amlach.  Ceisiwch beidio 
ag ymyrryd â chwarae cadarnhaol oni bai nad oes modd osgoi hynny.  
 
Ocsitosin (oxytocin) yw’r hormon ‘teimlo’n dda’ sy’n gysylltiedig ag 
ymlyniad, ac fe’i rhyddheir pan ydym yn mwynhau amser gydag eraill.  
Mae’n ein helpu i wrthwneud straen, i fagu perthnasoedd, i deimlo cariad 
a llawer mwy.  Gall chwarae, cerddoriaeth, dawnsio a chwerthin egnïol 
helpu i ryddhau ocsitosin.  Bydd hyn yn helpu plant i deimlo’n dda yng 
nghwmni’u brodyr a’u chwiorydd a gofalwyr maeth.  Bydd hyn, yn ei dro, 
yn gwella perthnasoedd.  Pan fo plant wedi profi trawma cynnar, bydd yr 
ocsitosin a gynhyrchir ac a ryddheir yn cael ei leihau, sy’n effeithio ar y 
ffordd y maent yn ymateb i awgrymiadau yn eu hamgylchoedd.  

 
Mae trawma cynnar yn effeithio ar amryw o systemau biolegol, yn 
cynnwys echel HPA (echel hypothalamig-pitwidol-uwcharennol), sy’n 
cynnwys cynhyrchu a rhyddhau ocsitosin.  

 
Mae yna nifer o ffyrdd ymarferol o helpu i gynnal cysylltiadau rhwng 
brodyr a chwiorydd nad ydynt yn byw gyda’i gilydd.  Mae’r rheoliadau  
(Rheoliadau Maethu 2019, Rheoliad 19: Dyletswydd i gysylltu) yn datgan 
bod ar ofalwyr maeth angen 'hyrwyddo cysylltiad rhwng plentyn a leolwyd 
gyda nhw a rhieni, perthnasau a chyfeillion y plentyn, yn unol â chynllun 
gofal a chymorth y plentyn, ac unrhyw orchymyn llys sy’n ymwneud â 
chysylltiad.'   Mae’r canllaw ar gyfer hyn yn datgan y dylid cynorthwyo 
plant i ‘gynnal a datblygu cysylltiadau teuluol a chyfeillgarwch yn unol â 
chynllun gofal a chymorth/cynllun llwybr y plentyn'.  Hysbysir y cynlluniau 
hyn gan y gyfraith, sy’n blaenoriaethu hawl plant i’w perthnasoedd â’u 

brodyr a’u chwiorydd.  Gellir cyrchu’r gyfraith achosion a’r canllaw arferion 
gorau perthnasol sy’n ymwneud â brodyr a chwiorydd yma: Deddf Plant 
1989, Erthygl 8 y Ddeddf Hawliau Dynol, a Deddf Mabwysiadu a Phlant 
2002, adran 1(4). 

 
Dylai unrhyw drefniadau cysylltu gael eu trafod a’u hadolygu’n rheolaidd.  
Pan fydd y perthnasoedd hyn yn heriol, gall gofalwyr maeth ymofyn 
cymorth i reoli’r cysylltiad yn effeithiol i sicrhau bod anghenion y plant yn 
cael eu diogelu ac y gall cysylltiad droi i fod yn brofiad cadarnhaol i bawb.  
Mae yna amryw o opsiynau i’r ffurf sydd gan gysylltiad.  Mae yna adegau 
pan fo cysylltiad plant yn symud i fformatau gwahanol er mwyn galluogi’u 
perthynas tan y bydd cysylltiad wyneb yn wyneb er lles gorau’r plant. 

 
3.2.2 Gall cyflwyno gweithgareddau y gallant deimlo cysylltiad â nhw a 
chymryd rhan yn hawdd ynddynt gyda’i gilydd wella ysbryd pobl.  Efallai 
pobi neu chwarae’n anniben.  Gall annog rhyngweithio cadarnhaol 
gynnwys ychwanegu at eu trefn amser gwely, y cyfle i blant ddweud ‘nos 
da’ a’u bod yn caru’i gilydd ac yn gofalu am ei gilydd. 

  
3.2.3 Hyrwyddo gweithgareddau lle mae plant yn cydweithredu, gan 
adlewyrchu amrywiaeth diwylliant, iaith a ffydd y plant.  Gall hyn gynnwys 
prosiectau fel creu’r addurniadau ar gyfer achlysur, gwneud poster mawr 
neu faner i rywun, helfa sborionwyr lle mae’r plant yn helpu’r naill a’r llall 
yn hytrach na bod yn gystadleuol.   

 
Ewch i https://www.thebestideasforkids.com/indoor-activities-for-kids/ 

 
‘Roedd arnaf isio ennill!’   
I lawer o blant sy’n derbyn gofal, mae gêm gystadleuol yn annioddefol, ac mae’n 
sbardun i dwyllo, trallod, dinistr a ffoi.  Daw hyn yn neilltuol o heriol pan fo 
gennych fwy nag un plentyn, ac mae’n annog amgylchedd o gydweithredu drwy 
gemau teuluol.  
 
Er mwyn goresgyn hyn, mae arnom angen bod yn chwilfrydig ynglŷn ag 
ymddygiad ac agwedd y plentyn, a cheisio’i ddeall.  Yn aml, mae’n fater o 
ymlyniad a hunan-barch isel.  Efallai bod plant yn methu â goddef colli gêm 
oherwydd eu bod yn defnyddio awgrymiadau allanol am eu hunanwerth.  Drwy 
fod y gorau, y cyflymaf a’r enillydd, maent yn gwneud eu gorau i osgoi gwarth 
pan fo’u barn fewnol o’u hunain mor wael.  
 
Bydd gadael i eraill ennill mewn gemau’n cymryd amser a bydd yn gwella’u 
hunanwerth, drwy’ch rhianta cadarnhaol ac amgylcheddau cydweithredol.  Bydd 
plant yn twyllo i ddiogelu’u hunain rhag colli, ac os nad yw hynny’n gweithio, 
byddant yn gadael neu’n diweddu’r gêm i bawb.  Bydd helpu brodyr a chwiorydd 
i’w ‘gymryd o yn eu tro i fod yn enillydd’ mewn ffordd a gynlluniwyd yn eu helpu i 
brofi peidio â bod yn enillydd mewn ffordd dan reolaeth ac sydd wedi’i chynllunio, 
a chael eu cynorthwyo’n emosiynol gennych chi i wneud hynny. 
 
Mae rhannu’n gysyniad heriol, ac yn gysyniad rydym yn dechrau’i ddysgu fel 
plentyn bach.  Mae’n rhaid inni ddysgu rhannu i fwynhau gemau cilyddol ac i 
leihau gwrthdaro.  Fodd bynnag, effeithir ar y broses ddatblygiadol hon gan ein 
profiadau a’n hymddiriedaeth y byddwn yn ‘cael digon’.  Pan fo plant yn profi 

esgeulustod, neu os diwallir eu hanghenion yn anghyson, fe all ildio rhywbeth y 
mae arnynt ei eisiau fod yn sbardun ar gyfer materion dyfnach.  Gall caniatáu i 
blant ddiffinio pa eitemau nad oes yn rhaid iddynt eu rhannu (bwyd, hoff deganau 
a theganau sentimental, eu gwely a’u dillad) olygu y gallant ddechrau 
gwahaniaethu rhwng chwarae a bygwth.  Gall cynnal y rheolau hyn gyda brodyr 
a chwiorydd olygu eu bod hefyd yn datblygu parch tuag at eiddo pobl eraill, y 
cysyniad o gael benthyg a rhannu, yn ogystal â chael eu synnwyr eiddo eu 
hunain. 

 
Mae uned deuluol weithredol yn darparu cefnogaeth i unigolion ond hefyd 
cydweithio i ddatrys anghydfod, tyndra, siomedigaethau a heriau.  Pan mae plant 
wedi profi bywyd teuluol camweithredol, ni fyddant wedi profi’r camau 
cadarnhaol, y ddealltwriaeth a’r sgiliau sy’n cyfrannu tuag at ddatrys gwrthdaro, 
parch a chynhesrwydd.  Un o agweddau allweddol perthnasoedd iach yw 
atgyweirio perthnasoedd a symud ymlaen pan ydym yn anghytuno.  Gallwch 
helpu plant drwy fodelu, megis ymddiheuro wrthynt pan fo angen, neu gynllunio 
datrysiadau priodol pan fo pethau’n mynd o chwith.    
 
3.3 Profiadau cynnar yn ystod plentyndod 
 
Mae gan blant a chanddynt brofiadau o ofal cynnar gwael ac anawsterau 
ymlyniad farn negyddol amdanynt eu hunain, am bobl eraill ac am y byd, 
oherwydd y negeseuon a’r atgyfnerthiadau anghyson y maent wedi’u cael.  
Efallai hefyd eu bod wedi profi niwed bwriadol.  Yn aml, mae’r plant hyn yn 
camddehongli mynegiant wyneb ac ystum y corff, sy’n niwtral neu sydd wedi’u 
bwriadu i helpu.    
 
Camau ymarferol i’w cymryd, mae popeth yn dawel, gofynnwch i’r plentyn beth 
roeddynt yn ei gredu oedd yn digwydd, ac awgrymwch bethau eraill posibl, 
megis, “Efallai bod Sue wedi mynd â’ch plât i ffwrdd oherwydd ei bod hi’n credu 
eich bod wedi gorffen” neu “Efallai na sylweddolodd Jon eich bod yn dal i 
chwarae â hwnnw” neu “Efallai ei fod yntau wedi bod eisiau chwarae, hefyd”.  
Gall hyn helpu plant i fyfyrio a gweld safbwyntiau eraill.  Helpwch blant i ddatrys 
gwrthdaro heb ddewis pwy oedd yn iawn ac yn anghywir, gan gyflawni 
datrysiadau a rannir. 
 
Os yw un plentyn wedi’i frifo, gall y llall ddod yn gynorthwywr i chi ofalu amdano 
(megis gosod plastr).  Gall hyn helpu i atgyweirio perthnasoedd pan fo’r niwed o 
ganlyniad i wrthdaro, camddealltwriaeth neu anghytuno ymysg y plant.  
 
‘Gyda’i Gilydd neu Ar Wahân’  
Pan ddywedwn fod gan frodyr a chwiorydd ‘stori ar y cyd’, golygwn fod ganddynt 
brofiadau ar y cyd o gyfnod ar y cyd ac/neu bobl allweddol ar y cyd yn eu 
bywydau.  Bydd brodyr a chwiorydd yn profi’r adeg hon a’r perthnasoedd hyn yn 
wahanol, gan fod safbwynt, atgofion, teimladau, personoliaeth, a gwytnwch pob 
person yn unigryw. 
 
Asesu anghenion plant    
Bydd y rhan fwyaf o frodyr a chwiorydd yn gwerthfawrogi ac yn elwa o gael eu 
lleoli gyda’i gilydd.  Fodd bynnag, mae yna rai amgylchiadau lle na ellir diwallu 
anghenion plant yn yr un cartref â’u brawd neu’u chwaer.  Mae gwasanaethau 

cymdeithasol yn asesu anghenion plant yn unigol ac mewn grwpiau brodyr a 
chwiorydd, fel ei gilydd.  Adwaenir yr asesiad fel ‘Gyda’i Gilydd neu Ar Wahân’.    
 
Yn anffodus, mae rhai plant wedi profi profiadau cynnar niweidiol, sy’n effeithio 
ar eu gallu i ymwneud ag eraill.  Gall rhyngweithiadau rhwng brodyr a chwiorydd 
fod yn ddinistriol a pheryglus neu gallant atgyfnerthu camdriniaeth a brofwyd yn 
flaenorol.  Mae yna adegau pan fo dynameg teuluol camweithredol mewn gofal 
blaenorol yn parhau i amlygu’i hun fel ymddygiadau heriol, unwaith y maent 
mewn gofal maeth.  Er lles yr holl blant sy’n gysylltiedig, gellir gwneud 
penderfyniadau anodd i wahanu plant yn seiliedig ar asesiad a ystyriwyd yn 
ofalus ac ar farn y brodyr a’r chwiorydd.    
 
Pan leolir plant ar wahân, mae arnynt angen Cynllun Gofal a Chymorth wedi’i 
ddiweddaru, gwasanaethau cymorth ychwanegol at y cynllun cyswllt gan 
oedolion o’u hamgylch i gynorthwyo’u perthynas ac i’w helpu i ymadfer.  Mae 
plant a leolir ar wahân oddi wrth eu brodyr a’u chwiorydd yn aml yn profi 
ymdeimlad cryf o golled.  Colli’r rhyngweithio beunyddiol rhwng brodyr a 
chwiorydd a hiraethu am berthynas arall o bellter.  Gall y golled hon ddigwydd 
hyd yn oed pan gaiff brodyr a chwiorydd effaith negyddol ar ei gilydd. 
 
Mae’n rhaid ystyried Cynllun Cyswllt yn ofalus er mwyn sicrhau y diogelir lles pob 
plentyn, gan weithio tuag at nod cyffredin o berthynas ddiogel a gweithredol ar 
gyfer y dyfodol â’r brodyr a’r chwiorydd a’r rhwydwaith teuluol ehangach.  Mae o 
gymorth i ofalwyr maeth ddatblygu perthnasoedd gweithio cadarnhaol â gofalwyr 
maeth y brodyr a’r chwiorydd a’r rhwydwaith teuluol ehangach.  Bydd siarad â’r 
plentyn maeth am eu brawd neu’u chwaer a’r rhwydwaith teuluol yn gadarnhaol 
ac mewn ffordd gytbwys yn cynnal y neges eich bod yn parchu pwysigrwydd ac 
arwyddocâd eu perthynas, er gwaethaf yr heriau.  Bydd y Cynllun Cyswllt yn 
hyrwyddo cysylltiad anuniongyrchol, yn cynnwys eu brawd neu’u chwaer, mewn 
cyfleoedd i gysylltu drwy gardiau ac arwyddion bychain eraill, lle y bo’n briodol.  
Bydd y Cynllun Cyswllt yn darparu ffocws ac yn cynnal perthynas, hyd yn oed 
pan fo ar blant angen amser ar wahân.  Trafodir ac uwchraddir y Cynllun ym 
mhob Adolygiad Plant sy’n Derbyn Gofal. 

 
Er gwaethaf yr heriau, gellir cynorthwyo brodyr a chwiorydd yn unigol a gyda’i 
gilydd i oresgyn llawer o heriau ac i gyfrannu tuag at wella perthnasoedd 
hirdymor ar gyfer dyfodol cadarnhaol.  Mae yna lawer o enghreifftiau lle y caiff 
plant eu haduno yn ystod eu lleoliadau mewn gofal maeth. 

 

4. Gwaith darllen ychwanegol  
 
Markham, L. (2015) Calm Parents, Happy Siblings: How to stop the fighting and raise 
friends for life: Vermilion 
 
Llyfr Stori Bywyd ac adrodd hanesion 
https://www.thefosteringnetwork.org.uk/blogs/cathy-glass/life-story-book 
 
Gofal Cymdeithasol Cymru 
https://socialcare.wales/hub/improving-lives-through-storytelling  
 
Llywodraeth yr Alban 

https://www.gov.scot/publications/staying-together-connected-getting-right-sisters-
brothers-national-practice-guidance/ 
 

Senedd y Deyrnas Unedig  
https://hansard.parliament.uk/commons/2020-03-04/debates/D607E931-466B-43A6-
B594-54258BA1AC4D/ChildrenInTheCareSystemSiblingContact 
 

 
5. Sut y gall Y Rhwydwaith Maethu helpu  
 

Mae’r Rhwydwaith Maethu’n cynnig cyngor, gwybodaeth a chymorth.  Mae ein 
harbenigedd a’n gwybodaeth bob amser yn gyfoes ac ar gael drwy’n llinellau cymorth, 
cyhoeddiadau, hyfforddiant a gwasanaethau ymgynghori hanfodol i aelodau.  
 
Cyngor 
Mae Llinell Faethu Cymru yn darparu llinell cymorth a chyngor am ddim, ac mae’n 
darparu gwybodaeth am holl agweddau gofal maeth, yn cynnwys treth ac yswiriant 
gwladol, budd-daliadau, lwfansau ac yswiriant.  Mae hefyd yn cynnig cymorth 
cyfrinachol, yn cynnwys i’r rheiny sy’n wynebu honiad, neu a all fod yn pryderu am 
gynllun gofal, neu sy’n ansicr ynglŷn â’r ddeddfwriaeth a’r canllawiau sy’n ymwneud â 
gofal maeth yng Nghymru 
 
Ffoniwch ni ar 0800 316 7664 o 9.30yb - 12.30yp o ddydd Llun i ddydd Gwener. 

Os ydych yn ffonio ar adegau eraill, gadewch neges, os gwelwch yn dda, a bydd 
rhywun yn eich ffonio yn ôl cyn gynted ag y bo modd . 
 
Gallwch anfon e-bost atom yn fosterlinewales@fostering.net 
 
Cymorth ac adnoddau 
Mae ein gwefan yn ffynhonnell hanfodol o wybodaeth, tra bod ein cymuned ar-lein yn 
dod â gofalwyr maeth ynghyd i gael cymorth a chynghorion gan gymheiriaid.  Gall 
aelodau fewngofnodi i rannu’u profiad a chael cyngor gan ofalwyr maeth eraill.  Mae ein 
cymuned ar-lein yn fan diogel a dibynadwy i drafod materion gofal maeth.  
thefosteringnetwork.org.uk 
 
Hyfforddiant a gwasanaethau ymgynghori 
Lle bynnag rydych yn eich gyrfa faethu, fel gofalwr maeth, gweithiwr cymdeithasol neu 
reolwr, mae gan Y Rhwydwaith Maethu ystod o hyfforddiant sydd wedi’i gynllunio i 
ddiwallu’ch anghenion datblygu.  I gael mwy o wybodaeth, anfonwch e-bost, os 
gwelwch yn dda, at wales@fostering.net . 
 

Manylion cysylltu 
Os hoffech fwy o wybodaeth, cysylltwch, gwelwch yn dda, â: 
maria.boffey@fostering.net  
 
Y Rhwydwaith Maethu yng Nghymru  

33, Heol y Gadeirlan, Caerdydd CF11 9HB. 
Ffôn: 029 2044 0940  

E-bost: wales@fostering.net  
Gwefan: thefosteringnetwork.org.uk 
 
Canfyddwch ni ar Facebook: facebook.com/thefosteringnetwork  
Dilynwch ni ar Twitter: @fosteringnet  
Dilynwch ni ar Instagram: @fosteringnet 
 

 /thefosteringnetwork         @fosteringnet     @thefosteringnetwork 
 
 
© Y Rhwydwaith Maethu 2021    

